
KATA ALUAN PENAUNG

Assalamualaikum warahmatullahi wabarakatuh, Salam Sejahtera dan Salam Malaysia Madani. 

Alhamdulillah, dengan izin Allah SWT, e-buku Koleksi Kajian Kes Work-Based Learning (WBL),
Latihan Industri (LI) dan On Job Training (OJT) Pelajar Politeknik dan Kolej Komuniti Malaysia ke
Holiday Villa Hotels & Residence Doha, Qatar ini dapat dihasilkan. Setinggi-tinggi penghargaan
dan terima kasih kepada pihak yang terlibat dalam penghasilan e-buku ini, sebagai salah satu
usaha bagi menyebarkan dan memberikan pemahaman yang lebih jelas kepada semua pihak
khususnya pihak industri dalam pelaksanaan WBL, LI dan OJKT di Politeknik dan Kolej Komuniti
Malaysia.

Peningkatan martabat dan prestij POLYCC sebagai
institusi masyarakat yang unggul, progresif dan terkemuka
adalah bergantung kepada kredibiliti dan kewibawaan
mereka yang menerajui sesebuah institusi, melaksanakan
program yang berkesan dan akhirnya melahirkan
graduan yang berkualiti serta dipandang tinggi.

Penglibatan daripada industri lain bagi menawarkan
kolaborasi berimpak tinggi sebegini dengan memberi
peluang kepada pelajar dan graduan POLYCC menjalani
WBL, LI dan OJT di luar negara amat dialu-alukan di masa
akan datang dalam mempertingkatkan kebolehpasaran
graduan POLYCC.

Akhir kata, saya ingin mengucapkan syabas
dan tahniah kepada pihak Politeknik METrO
Kuala Lumpur (PMKL) serta Bahagian
Kolaborasi Industri dan Komuniti (BKIK) atas
usaha menerbitkan e-buku ini. Tidak lupa
juga kepada barisan penulis dan ahli
jawatankuasa yang telah sama-sama
terlibat menyumbang tenaga dan buah
fikiran dalam memastikan e-buku ini
dihasilkan.

Dr Haji Mohd Zahari bin Ismail
Ketua Pengarah 
Jabatan Pendidikan Politeknik dan Kolej Komuniti (JPPKK) 

Dr Haji Mohd Zahari bin Ismail
Ketua Pengarah 
Jabatan Pendidikan Politeknik dan Kolej Komuniti (JPPKK) 

Tan Sri Dato’ Azman Shah Dato’ Seri Haron
Chairman/co-Founder 
Holiday Villa Hotels & Resorts International

KATA PENGHARGAAN PENGERUSI HOLIDAY VILLA HOTELS & RESORTS

Assalamualaikum warahmatullahi wabarakatuh dan
Salam Sejahtera. 

Kerjasama strategik antara industri dan Jabatan
Pendidikan Politeknik dan Kolej Komuniti(JPPKK),
Kementerian Pendidikan Tinggi telah berlangsung
dalam tempoh yang lama sejak penubuhan
Politeknik Ungku Omar pada tahun 1969. Politeknik
dan kolej komuniti telah melahirkan tenaga pekerja
TVET yang diiktiraf oleh pihak industri. 

Pihak industri mengalu-alukan kerjasama antara
industri dan akademia bagi membolehkan pihak
industri memberi input serta maklum balas kepada
politeknik dan kolej komuniti untuk mengambil
pelbagai tindakan bagi melahirkan graduan yang
memenuhi kehendak pasaran di industri. Ini akan
mengurangkan jurang kemahiran antara graduan
yang dihasilkan oleh akademia dengan kemahiran
dan pengetahuan bakal pekerja industri. 

Saya percaya sepanjang JPPKK bekerjasama dengan industri, ianya telah memberikan impak
bernas terutamanya dalam pembangunan sumber tenaga kerja yang mahir, berpengetahuan dan
kompetitif dalam persekitaran tenaga kerja di Malaysia.

Syabas dan tahniah kepada Jabatan Pendidikan Politeknik dan Kolej Komuniti (JPPKK) dan Politeknik
METrO Kuala Lumpur (PMKL) dengan penerbitan e-book Koleksi Kajian Kes Work-Based Learning
(WBL), Latihan Industri (LI) dan On Job Training (OJT) Pelajar Politeknik dan Kolej Komuniti Malaysia ke
Holiday Villa Hotel & Residence Doha, Qatar ini. Dengan adanya e-book ini membuktikan Jabatan
Pendidikan Politeknik dan Kolej Komuniti telah dan dapat menjalin kerjasama yang baik dan rapat
dengan pelbagai industri yang saya percaya memberi manfaat kepada jabatan, institusi,
pensyarah dan pelajar mahupun kepada pihak industri serta ekonomi negara. 

Dengan kerjasama strategik ini dapat meningkatkan kualiti TVET dimana saya difahamkan 40%
graduan TVET yang dikeluarkan kepada pasaran kerja industri adalah graduan dari politeknik dan
kolej komuniti. Kerjasama kukuh antara akademia dan industri dapat memajukan Malaysia menjadi
negara maju dengan tenaga kerja TVET yang terlatih dengan pengetahuan serta kemahiran
mengikut keperluan industri. Dengan adanya e-book ini dapat meningkatkan imej dan
penjenamaan POLYCC sebagai peneraju TVET yang terbesar di Malaysia dan menjadi pilihan pihak
industri.

Akhir kata saya berharap pihak JPPKK akan terus mengekalkan kecemerlangan dalam inisiatif
bekerjasama dengan pihak industri dengan mengukuhkan serta memantapkan kerjasama yang
lebih strategik yang dapat memberi manfaat kepada semua pihak berkepentingan. 

Syabas dan selamat maju jaya.

PRAKATA PENGERUSI

Ts. Roseman bin Mat Jidin @ Jidin
Pengarah
Politeknik METrO Kuala Lumpur

          etinggi-tinggi syukur ke hadrat Allah SWT kerana
dengan izin-Nya ebook Koleksi Kajian Kes Work-Based
Learning (WBL), Latihan Industri dan On Job Training
(OJT) Pelajar POLYCC ke Holiday Villa Hotel & Residence
Doha, Qatar berjaya diterbitkan. 

Tahniah diucapkan kepada semua penulis atas
sumbangan mereka dalam menjadikan ebook ini
sebagai medan perkongsian amalan terbaik dan
cetusan idea ke arah pembudayaan kajian. Sekalung
penghargaan juga diberikan kepada semua
jawatankuasa yang bertungkus lumus menjadikan
ebook ini menjadi kenyataan.

Dalam ebook ini terdapat perkongsian berkenaan
pengalaman sebenar pelajar dan graduan POLYCC
semasa mereka menjalani latihan industri, work-based
learning dan on job training di Holiday Villa Hotel &
Residence Doha, Qatar pada 15 Ogos hingga 31
Disember 2022.  Ianya dipersembahkan dalam bentuk
kajian kes berdasarkan soal selidik yang telah dijawab
oleh setiap pelajar dan graduan setelah mereka
kembali ke tanah air.

Pengalaman dan perkongsian bermakna ini diharapkan
dapat meningkatkan lagi kualiti pedagogi pensyarah
malah dalam pelaksanaan LI, WBL dan OJT pelajar dan
graduan POLYCC ke luar negara sekali gus melahirkan
produk yang kompeten, berdaya saing, kental dan
berani mengambil peluang.

Semoga hasil dapatan dan penemuan dalam kajian ini
dapat membawa pandangan baharu dan seterusnya
memberi impak yang baik dalam penganjuran LI, WBL
dan OJT di luar negara.

Sekian

s

HOLIDAY VILLA HOTELS & RESORTS

Holiday Villa Hotels & Resorts, based in Kuala Lumpur,
Malaysia, is an international hotel brand operating 20
hotels in 8 countries. Holiday Villa offers a total room
inventory of 5,000 rooms ranging from city hotels,
beach resorts and pool villas. D’Villa is our latest
brand offering serviced apartment. By 2018, we will
be adding 02 hotels to the group through
management services and licensing agreement.

Holiday Villa operates through various business
modules with our business partners and associates.
Besides owning and managing hotels, we also
provide management services contract, joint
ventures and licensed property management.

Our Positioning Statement

Holiday Villa Hotels & Resorts positions itself as
global leisure and business class hotels, resorts
and service apartments offering our unique
brand of Malaysian hospitality while up
keeping international trends and standards

Our tagline, “Let Us Manja U” captures the essence of the service and dedication we instill in all our staff
as we aim to deliver a unique experience to our customers. “Manja” is the Malay word for “to pamper”.

Our People

With a current workforce of about 5,100
worldwide, we take pride in our cross-border
management team. Collectively, the team
possess an unparalleled depth of knowledge
and experience in the hospitality industry. We
place high emphasis on staff development
within the group, from rank and file, supervisory
and management levels.

Our Brand Name

Our mission is to be recognised as a premiere
hospitality management group. Holiday Villa is a
registered trademark in Asia, Europe, Middle East and
United Kingdom.

“Let Us Manja U ”

PROGRAM BERIMPAK TINGGI DARI MALAYSIA KE QATAR
 Rizuan bin Zainal, Ahmad Wafi bin Haji Mohd Salleh & Tracy Anak William Tandang

          Latihan Industri amat penting kepada pelajar kerana ianya dapat mendedahkan
pelajar kepada dunia pekerjaan sebenar. Berdasarkan Dasar Latihan Industri Institusi
Pengajian Tinggi (2010), Latihan Industri (LI) merujuk kepada penempatan pelajar di sesebuah
organisasi untuk menjalankan latihan praktikal yang diselia dalam industri yang dipilih, sama
ada di luar atau pun di dalam negara dalam jangka masa yang ditetapkan sebelum mereka
dianugerahkan Sijil, Diploma atau Ijazah Sarjana Muda.  Oleh itu, pelajar yang mengikuti
program pengajian di Politeknik dan Kolej Komuniti adalah diwajibkan untuk menjalani LI.
(Sumber: Dasar Latihan Industri Institusi Pengajian Tinggi (2010))

          Pendekatan LI yang menggabungkan pembelajaran akademik dan aplikasi
pembelajaran sebenar di tempat kerja diharapkan mampu meningkatkan pembelajaran
berasaskan pengalaman (experiential learning) yang secara efektifnya diterokai di luar
kampus atau di industri. Melalui pemerkasaan pelaksanaan LI, pelajar lebih terarah untuk
memperolehi pengalaman industri yang relevan mengikut bidang pengajian; justeru,
merapatkan jurang ketidaksepadanan (mismatch) di antara kehendak industri dan graduan
yang dihasilkan. Pengalaman secara aktif dan konstruktif dapat meningkatkan atribut pelajar
yang di hasratkan terutamanya keyakinan diri, inovasi dan kreativiti, profesionalisme, dan
kemahiran komunikasi graduan.

          Berdasarkan Garis Panduan Amalan Baik: Work Based Learning (WBL), Agensi Kelayakan
Malaysia, WBL adalah subset pembelajaran di tempat kerja. WBL merujuk secara khusus
kepada pencapaian 'hasil pembelajaran terancang’ yang diperoleh daripada pengalaman
melaksanakan peranan atau fungsi kerja. (Sumber: Buku Panduan Pelaksanaan Program
Pengajian Pendekatan WBL (2019))

          Dalam konteks pendidikan Politeknik dan Kolej Komuniti, Work Based Learning (WBL)
atau Pembelajaran Berasaskan Kerja didefinisikan sebagai satu pendekatan pembelajaran
berstruktur yang menyediakan pelajar dengan pengalaman kerja sebenar melalui program
imersif yang dibimbing oleh pengamal industri yang berupaya menyumbang kepada
kebolehpasaran graduan. 

           WBL Politeknik merupakan aktiviti PdP berstruktur yang melibatkan pengalaman kerja
dan persekitaran industri berasaskan tiga teras utama iaitu pelajar, institusi dan industri.
Ketiga-tiga teras ini perlu diintegrasikan secara berkesan. WBL Politeknik adalah
pembelajaran di industri terpilih dalam satu tempoh tertentu seperti yang dinyatakan di
dalam struktur program pengajian yang mengandungi beberapa kursus teras disiplin program
pengajian beserta perincian skop kerja setiap kursus berkenaan. 

          Perluasan pelaksanaan LI dan WBL di luar negara memberi peluang kepada pelajar
untuk mendapatkan tempat menjalani LI dan WBL di luar negara dan seterusnya
memanfaatkannya untuk membina ketersediaan mereka memasuki alam pekerjaan setelah
menamatkan pengajian. Ia memberi pengalaman praktikal yang menekankan kepada
pembangunan pengetahuan atau kemahiran khusus, merangkumi kemahiran teknikal,
kemahiran insaniah dan kemahiran digital serta teknologi terkini. 

        Sehingga ini hanya terdapat terdapat Garis Panduan Menjalani Latihan Industri Luar
Negara bagi Politeknik Edisi April 2009. Selain itu juga inisiatif ini menyokong Teras 1:
Menghasilkan Graduan TVET Berkualiti didalam Pelan Strategik Politeknik dan Kolej Komuniti
2018 hingga 2025. Dalam Strategi yang ke 3 iaitu Melahirkan Graduan Bercirikann Global.

             Pelaksanaan LI dan WBL di Politeknik dan Kolej Komuniti menyediakan platform latihan
yang berperanan sebagai salah satu langkah intervensi dalam memastikan bakat muda
negara mendapat pendedahan awal kepada alam pekerjaan sebelum mereka
menamatkan pengajian. lntervensi ini memberi nilai tambah kepada pelajar supaya lebih
berkemahiran dan bersedia memenuhi keperluan di pihak industri.

          Satu nota kolaborasi (CoC) telah dimeterai pada 20 Jun 2022 di antara Penasihat
Industri Jabatan Pendidikan Politeknik dan Kolej Komuniti (JPPKK) dan pihak Holiday Villa
Hotels and Resorts Sdn Bhd.  Antara salah satu aktiviti kolaborasi adalah peluang menjalani
Latihan Industri (LI), Work Based Learning (WBL) dan on job training (OJT) kepada pelajar dan
graduan Politeknik dan Kolej Komuniti (POLYCC) di rangkaian hotel dan resort milik Holiday
Villa. Hasil daripada CoC tersebut pihak JPPKK telah ditawarkan program kolaborasi berimpak
tinggi iaitu peluang kepada pelajar dan graduan POLYCC menjalani LI, WBL dan OJT di
Holiday Villa Hotel and Residence Doha, Qatar dengan kerjasama Holiday Villa Hotels and
Resorts Sdn Bhd.
 
              Seramai Seramai 31 orang pelajar serta 7 graduan (22 lelaki dan 9 perempuan) dari 3
Politeknik dan 3 Kolej Komuniti menjalani LI, WBL dan (OJT) di Doha melibatkan 6 program
pengajian.  Institusi yang terlibat adalah Politeknik Kota Kinabalu, Politeknik METrO Kuala
Lumpur, Kolej Komuniti Chenderoh, Kolej Komuniti Selayang, Langkawi Tourism Academy @
Kolej Komuniti Langkawi dan Politeknik Tuanku Syed Sirajuddin.  Tarikh pelaksanaan adalah
selama 20 minggu iaitu pada 15 ogos hingga 30 Disember 2022 di mana mereka akan
ditempatkan di jabatan Front Office, Housekeeping, Food & Beverages (FNB) dan Kitchen.

         Sepanjang menjalani latihan, setiap pelajar dan graduan terlibat ditawarkan visa
bekerja, tiket penerbangan pergi dan balik, kemudahan penginapan, makan minum, elaun
bulanan sebanyak QR1,200, rawatan perubatan dan insuran, bayaran kerja lebih masa dan
dobi uniform. 

        Program ini dilihat memberi manfaat kepada pelajar dalam mempertingkatkan
pengetahuan, pengalaman praktikal dan amalan bekerja dalam suasana persekitaran kerja
sebenar terutama ketika berlangsungnya acara global bola sepak Piala Dunia 2022; pelajar
dapat mempelajari sosial kehidupan masyarakat tempatan dan pendedahan pelbagai
budaya sebagai nilai tambah dalam berdepan dengan dunia pekerjaan yang semakin
mencabar; pelajar juga berpeluang membina rangkaian global dengan mentor dan rakan
sekerja antarabangsa; penerokaan cabang-cabang ilmu serta penguasaan komunikasi,
kemahiran baharu dan kemahiran digital teknologi terkini semasa latihan, ia dijangka dapat
menyumbang dalam pembentukan modal insan TVET yang lebih kreatif, kritikal, inovatif dan
juga kompetitif di masa hadapan; meningkatkan keupayaan KPT, JPPKK, institusi dan industri
dari perspektif kebolehlihatan (visibility) dalam kalangan pelajar dan komuniti global; dan
menggalakkan penyertaan industri untuk melaksanakan strategi penyaluran bakat (talent
pipeline) melalui program LI dan WBL dengan penekanan diberikan kepada pembangunan
kompetensi bakat muda.

          Penempatan LI dan WBL pelajar Politeknik dan Kolej Komuniti Malaysia di luar negara
akan memberi manfaat kepada pendidikan politeknik dan kolej komuniti. Pelaksanaannya
akan memberi kesan dan impak yang signifikan terhadap pembangunan dan
perkembangan pendidikan TVET negara. Peserta akan memperoleh pengetahuan berkaitan
bidang pengajian terkini dari perspektif yang lebih luas melalui perkongsian ilmu dan
pengalaman industri termasuk sosial kehidupan masyarakat global. Kesemua elemen ini
dilihat mampu melahirkan graduan yang bersifat peka dan tersedia industri (industry aware
and industry ready) yang seterusnya dapat meningkatkan kebolehpasaran graduan seiring
dengan gagasan Revolusi Industri 4 (4th Industrial Revolution).

          Dengan adanya kerjasama ini, adalah diharapkan dapat membantu mengemaskini
garis panduan sedia ada berkaitan kerjasama industri antarabangsa dalam usaha
memastikan ia kekal relevan dan memenuhi keperluan semasa.  Melalui program kolaborasi
berimpak tinggi antara Jabatan Pendidikan Politeknik dan Kolej Komuniti bersama Holiday
Villa Hotel and Residence Doha, Qatar dengan Kerjasama Holiday Villa Hotels and Resorts Sdn
Bhd. Ini juga menyokong Dasar Latihan Industri, Institusi Pengajian Tinggi (2010); dan Pelan
Pembangunan Pendidikan Malaysia (Pendidikan Tinggi) 2015 – 2025.  Diharapkan program itu
akan dapat melahirkan kebolehpasaran dan kebolehkerjaan graduan yang berkualiti untuk
mengisi pasaran pekerjaan. 

AMALAN TERBAIK PELAKSANAAN WORK BASED LEARNING (WBL) POLITEKNIK
METRO KUALA LUMPUR DI HOLIDAY VILLA DOHA, QATAR

Anis Amira binti Amiluddin & Halimahtul Sa'adiah binti Ahmad

              Pembelajaran berasaskan kerja atau lebih dikenali sebagai Work - Based Learning (WBL)
adalah strategi pendidikan yang menggabungkan pembelajaran akademik dengan
pengalaman kerja praktikal. Ia menyediakan pelajar dengan peluang untuk memohon
pengetahuan teori dalam persekitaran kerja dunia sebenar, memperoleh pengalaman praktikal
dan membangunkan kemahiran praktikal yang berkaitan dengan bidang pengajian mereka.
Pendekatan ini sering melibatkan perkongsian antara institusi pendidikan dan majikan untuk
mewujudkan hubungan simbiotik di mana pelajar mendapat manfaat daripada pendedahan
praktikal, dan pihak majikan berpotensi mengenal pasti dan memupuk bakat pelajar dengan
lebih mendalam. Pendekatan pembelajaran seperti ini merupakan cara yang terbaik untuk
menampung jurang antara pembelajaran di bilik darjah dan keperluan dunia profesional.
(Sumber: Buku Panduan Pelaksanaan Program Pengajian Pendekatan WBL (2019))

              Malaysia telah secara aktif mempromosikan inisiatif pelaksanaan Work - Based Learning
(WBL) untuk meningkatkan keupayaan kerja tenaga kerja di masa hadapan terutamanya bagi
perkembangan pendidikan TVET negara. TVET, yang merupakan singkatan daripada Technical
and Vocational Education and Training, adalah program pendidikan yang menumpukan
kepada kemahiran teknikal dan vokasional. Ia biasanya melibatkan pembelajaran yang lebih
praktikal dan terus terlibat dalam industri tertentu. (Sumber: Maklumat Umum TVET, Kementerian
Pendidikan)
 
         Dibawah Pendidikan dan Latihan Teknikal dan Vokasional, Malaysia meletakkan
penekanan kepada pendidikan profesional dan teknikal untuk memenuhi permintaan untuk
pekerja mahir dalam pelbagai sektor. Institusi latihan profesional bekerjasama rapat dengan
industri untuk membangunkan program yang memenuhi piawaian industri. Jabatan Pendidikan
Politeknik dan Kolej Komuniti adalah salah satu pusat pengajian TVET yang terunggul dan dikenali
di Malaysia. Pelaksanaan program pengajian pendekatan WBL di kolej komuniti dan Politeknik
telah bermula pada tahun 2007. 
 
              Satu nota kolaborasi (CoC) telah dimeterai pada 20 September 2022 diantara pihak
Holiday Villa Hotels and Resorts Sdn Bhd bersama Politeknik METrO Kuala Lumpur bertempat di
Hotel Tenera, Bangi. Antara salah satu aktiviti kolaborasi adalah peluang Work Based Learning
(WBL) kepada pelajar bidang perhotelan di Politeknik METrO Kuala Lumpur dimana para pelajar
ditawarkan program kolaborasi berimpak tinggi dimana peluang ditawarkan kepada pelajar
untuk menjalani WBL di Holiday Villa Hotel and Residence Doha, Qatar dengan kerjasama
Holiday Villa Hotels and Resorts Sdn Bhd.

                Satu sesi taklimat pengenalan kepada program ini daripada wakil pihak Holiday Villa
Hotels & Resorts Sdn. Bhd Malaysia telah diadakan secara dalam talian kepada semua pelajar
semester empat Diploma Pengurusan Hotel yang bakal menjalani pelaksanaan WBL bagi Sesi
I:2022/2023 bersama ketua program DHM, Penasihat Akademik pelajar DHM4 dan Ketua Unit
Cisec PMKL. Pada sesi taklimat tersebut para pelajar telah diberikan pendedahan tentang skop
kerja yang bakal dilaksanakan di Holiday Villa Doha, Qatar selain tawaran elaun bulanan
sebanyak QR1,200, rawatan perubatan dan insuran, bayaran kerja lebih masa, dobi uniform,
kemudahan penginapan, makan minum dan tanggungagan tiket penerbangan pergi dan balik
beserta visa bekerja bagi tempoh latihan mereka di sana. 

           Selepas dari pelaksanaan sesi taklimat tersebut, permohonan dari pelajar DHM4 yang
berminat untuk menyertai program ini telah dihantar kepada pihak Holiday Villa Malaysia untuk
disaring dari segi kelayakan fizikal dan tahap kesediaan skilll para pelajar. Kesemua tujuh orang
pelajar DHM akhirnya berjaya terpilih untuk menyertai program ini dimana terdiri daripada tiga
orang pelajar perempuan dan empat orang pelajar lelaki. 

         Politeknik METrO Kuala Lumpur adalah satu-satunya Politeknik yang menghantar pelajar
bagi menjalani pelaksanaan Work-Based Learning (WBL) di luar negara memandangkan 2
Politeknik dan 3 Kolej Komuniti yang yang terlibat bagi penghantaran pelajar ke program ini
adalah berbentuk mod latihan industri (LI) dan pelajar alumni  yang sudah tamat pengajian.
Sehingga ini hanya terdapat terdapat Garis Panduan Menjalani Latihan Industri Luar Negara
bagi Politeknik Edisi April 2009 dan bagi  pelaksanaan Work-Based Learning (WBL) hanya merujuk
dan mengguna pakai buku Garis Panduan Work-Based Learning (WBL) Diploma Pengurusan
Hotel Edisi Disember 2020. Oleh yang demikian, satu buku panduan secara atas talian (e-book)
telah disediakan oleh pengurusan WBL DHM, PMKL kepada pihak industri Holiday Villa di Doha,
Qatar bagi memastikan pelaksanaan WBL para pelajar semester lima ini dapat dilaksanakan
mengikut keperluan silibus yang telah ditetapkan. 

           Pada 5 Ogos 2022 telah diadakan sesi perbincangan penempatan Latihan Industri dan
WBL bersama pihak Holiday Villa Hotels & Resorts Sdn. Bhd bersama kesemua Politeknik dan Kolej
Komuniti yang terlibat dimana pada sesi perbincangan ini pihak Holiday Villa telah diberi
penerangan mengenai keperluan untuk memenuhi silibus WBL bagi pelajar WBL semester lima
dimana kesemua pelajar perlu ditempatkan di dua bahagian hotel iaitu selama 10 minggu di
bahagian pengemasan bilik (Housekeeping) dan 10 minggu di bahagian kaunter hadapan
(Front Office) atau 10 minggu di bahagian dapur (kitchen) dan 10 minggu di bahagian
penyajian makanan dan minuman (food and beverage) menjadikan jumlah bagi satu semester
yang perlu dipenuhi pelajar adalah sebanyak 20 minggu. Tarikh pelaksanaan program ini
dijalankan adalah selama 20 minggu iaitu pada 15 ogos hingga 30 Disember 2022.

         Sebelum para pelajar ditempatkan di Holiday Villa Doha Qatar, para pelajar terlebih dahulu
menjalani pendedahan awal mengenai skop kerja dibawah pengurusan Holiday Villa Hotels &
Resorts Sdn. Bhd di Holiday Villa Cherating, Pahang dan juga Holiday Villa Langkawi, Kedah.
Seramai 5 orang pelajar terdiri dari 2 oarang pelajar lelaki dan tiga orang pelajar perempuan
telah ditempatkan di Holiday Villa Cherating, Pahang dan 2 orang pelajar lelaki ditempatkan di
Holiday Villa Langkawi. Disini para pelajar telah ditempatkan di bahagian pengemasan bilik
(Housekeeping). 
 
               Pelepasan para pelajar ke Holiday Villa Doha, Qatar adalah pada 25 dan 27 September
2022 di Lapangan Terbang Antrabangsa Kuala Lumpur. Satu sesi taklimat persediaan dibawah
unit pengurusan WBL DHM PMKL telah diadakan bersama semua pelajar disertai oleh pegawai
HEP PMKL, KU CISEC dan juga para pensyarah DHM dimana para pelajar telah diberi
pendedahan tentang penyediaan dokumentasi seperti penyediaan visa, pasport, SOP
melaksanakan ujian kendiri covid-19 dan juga keperluan asas kendiri yang perlu disedikan
sebelum berlepas. Perlindungan insuran tambahan sewaktu tempoh di luar negara disediakan
kepada semua para pelajar bagi memastikan keselamatan dan kesihatan para pelajar terjaga
sepanjang pelaksanaan WBL mereka disana dan penerangan mengenai sebarang urusan
kecemasan semasa di luar negara turut diperjelaskan kepada semua para pelajar.

         Sewaktu pelaksanaan WBL di Holiday Villa Doha Qatar, kesemua tujuh orang pelajar ini
telah diagihkan ke bahagian yang berlainan, 4 orang pelajar berada di bahagian kaunter
hadapan (Front Office), 2 orang pelajar berada di bahagian dapur (kitchen) dan seorang
pelajar berada di bahagian penyajian makanan dan minuman (food and beverage). Maklum
balas yang diterima oleh para pelajar sepanjang keberadaan mereka disana, kesemua mereka
gembira kerana dapat diberikan peluang menjalani pelaksanaan WBL sewaktu Kejohanan Piala
Bola Sepak Dunia sedang berlangsung kerana ini dapat menambah kemahiran insaniah mereka
sewaktu bekerja kerana dapat bekerja dengan rakan - rakan yang terdiri daripada pelbagai
negara.

           Pada 3 Mac 2023, telah berlangsungnya Sesi Dialog POLYCC@HV Doha Tahun 2023 (LI &
WBL) Holiday Vila Doha, Qatar Sesi I: 2022/2023 yang bertempat di Bilik Mesyuarat Utama, Aras 5,
Galeria PjH, Presint 4 Putrajaya. Pada sesi ini, Politeknik METrO Kuala Lumpur telah menghantar 2
orang pelajar diwakili oleh Muhammad Faizwan Bin Ruslan dan Nurin Hannani Binti Morni. Sesi
dialog ini mengumpulkan semua wakil pelajar dari Polycc yang menyertai program pelaksanaan
LI & WBL di Holiday Villa Doha Qatar bagi berkongsi pengalaman mereka, pencapaian sewaktu
disana dan juga harapan mereka setelah berakhirnya pelaksanaan program tersebut selama 20
minggu. Muhammad Faizwan Bin Ruslan juga berkesempatan untuk merakam pengalaman dan
beberapa video memori sepanjang pelaksanaaan WBL mereka sewaktu berada disana dan
akan diterbitkan dengan tajuk Tourism Heroes oleh pihak Nexus Productiviti Pelancongan di
bawah Malaysia Productivity Corporation (Talentcorp). Video Tourism Hereos ini adalah program
yang menyajikan bakat-bakat muda yang berkecimpung di dalam bidang pelancongan atau
perhotelan dan merangkumi penceritaan mengenai pengalaman dan kisah kejayaan mereka di
bidang tersebut sebagai inspirasi kepada anak muda untu menceburi bidang ini.

              Pelaksanaan Work - Based Learning (WBL) dalam bidang pengurusan hotel di luar negara
ini dilihat sangat berharga kerana ia membolehkan pelajar untuk mengintegrasikan
pengetahuan teori dengan kemahiran praktikal dalam persekitaran sebenar dunia perhotelan.
Integrasi pembelajaran berasaskan kerja dalam program pengurusan hotel adalah penting
untuk menghasilkan profesional yang rapat yang bukan sahaja berpengetahuan tentang industri
tetapi juga dilengkapi dengan kemahiran praktikal yang diperlukan untuk kerjaya yang berjaya
dalam hospitaliti.

I want to express my gratitude for providing us with the best experience and
precious opportunity at Doha, Qatar.  I completed my WBL as GSA in the front

office department.  I gained a lot of knowledge about the system,
professional guest interaction and payment methods.  In addition Qatar is the

most attractive, hippest, and secure country I have ever seen for ladies. 

Panbarasi, Politeknik METrO Kuala Lumpur

"Saya dapat belajar banyak benda baharu dalam industri perhotelan semasa
berada di Holiday Villa Doha, Qatar.  Peluang melihat negara orang

terutamanya semasa FIFA World Cup 2022 sangat mengujakan.  Semasa
bertugas, saya juga berpeluang berjumpa bekas pemain bolasepak Argentina

iaitu Mr Canejo serta rakan-rakan beliau"

Syed Safaraz, Kolej Komuniti Chenderoh

Pengalaman yang tidak dilupakan ialah menyediakan makanan

untuk keluarga pemain bola sepak bagi pasukan Argentina selama

sebulan. Disini kami didedahkan ilmu daripada chef yang

berpengalaman. Saya ingin merakamkan jutaan terima kasih

kepada pihak Holiday Villa kerana memberi saya peluang untuk

menimba ilmu di Doha.
Muhammad Zharif, Kolej Komuniti Selayang

Sepanjang empat bulan menjalani latihan industri di Holiday Villa
Doha, banyak pengalaman dan ilmu yang telah saya pelajari di sana.  

Saya belajar cara memasak dan plating di live counter untuk
breakfast, lunch dan dinner, belajar pelbagai mise en place untuk

sesuatu masakan, belajar bermacam jenis promosi yang ada di
Lagenda Kitchen, menggunakan alatan memasak komersial serta

menyediakan pelbagai jenis sandwich, pizza dan salad di cold station.

Syamin Muzakkir, Politeknik Syed Sirajuddin 



www.pmkl.mypolycc.edu.my


